
INNOVATSION TA’LIM 
MUHITIDA TALABALARNING 

KASBIY MULOQOT 
KOMPETENSIYALARINI 
RIVOJLANTIRISHNING 
PEDAGOGIK ASOSLARI

Bo‘ltakov Sanjarbek Xazratqul o‘g‘li
Jizzax davlat pedagogika universiteti

“Boshlang‘ich ta’lim pedagogikasi” kafedrasi o‘qituvchisi

Annotatsiya: Innovatsion ta’lim muhiti sharoitida talabalarning kasbiy muloqot kompetensiyalarini rivojlantirishning pe
dagogik va metodik asoslari tahlil qilinadi. Zamonaviy ta’lim tizimida raqamli texnologiyalar, interfaol metodlar hamda inte-
grativ yondashuvlar asosida talabalarda professional muloqot madaniyatini shakllantirishning samarali yo‘llari yoritiladi. 
Shuningdek, kasbiy muloqot kompetensiyasining tarkibiy komponentlari, rivojlanish bosqichlari hamda o‘quv jarayonida 
uni baholash mexanizmlari ilmiy-pedagogik nuqtayi nazardan asoslab beriladi.

Kalit so‘zlar: innovatsion ta’lim muhiti, kasbiy kompetensiya, muloqot kompetensiyasi, pedagogik texnologiyalar, inter-
faol metodlar, raqamli ta’lim.
Abstract: The pedagogical and methodological foundations for developing students’ professional communication com-
petence in an innovative educational environment are analyzed. Effective approaches to the formation of professional 
communication culture among students are highlighted through the use of digital technologies, interactive methods, and 
integrative approaches within the modern educational process. In addition, the structural components of professional 
communication competence, its stages of development, and the mechanisms for assessing it in the learning process are 
examined from a scientific and pedagogical perspective.

Key words: innovative educational environment, professional competence, communication competence, pedagogical 
technologies, interactive methods, digital education.
Аннотация: Рассматриваются педагогические и методические основы развития профессиональной коммуника-
тивной компетенции студентов в условиях инновационной образовательной среды. Освещаются эффективные 
пути формирования культуры профессионального общения у студентов на основе использования цифровых тех-
нологий, интерактивных методов и интегративных подходов в современном образовательном процессе. Также 
анализируются структурные компоненты профессиональной коммуникативной компетенции, этапы её формиро-
вания и механизмы оценки в процессе обучения.

Ключевые слова: инновационная образовательная среда, профессиональная компетенция, коммуникативная 
компетенция, педагогические технологии, интерактивные методы, цифровое образование.

KIRISH
Bugungi globallashuv va raqamlashtirish jarayonlari ta’lim tizimi oldiga mutlaqo yangi vazifalarni qo‘y

moqda. Xususan, oliy ta’lim muassasalarida mutaxassis tayyorlash jarayoni faqatgina kasbiy bilim va ko‘nik-
malarni shakllantirish bilangina cheklanib qolmasdan, balki talabalarda kasbiy faoliyat jarayonida samarali 
muloqot olib borish, hamkorlik qilish, muammoli vaziyatlarda to‘g‘ri qaror qabul qilish hamda ijtimoiy mosla
shuvchanlik kabi muhim kompetensiyalarni rivojlantirishni ham taqozo etmoqda. Shu nuqtai nazardan, innovat-
sion ta’lim muhiti sharoitida talabalarning kasbiy muloqot kompetensiyasini rivojlantirish muammosi zamonaviy 
pedagogikaning dolzarb yo‘nalishlaridan biri hisoblanadi. Ta’lim jarayoniga innovatsion texnologiyalarni joriy 
etish orqali talabalarning kommunikativ faolligi, kasbiy tafakkuri va ijtimoiy tajribasi sezilarli darajada kengayadi.

MAVZUGA OID ADABIYOTLAR SHARHI 
Kasbiy muloqot kompetensiyasi shaxsning ijtimoiy faoliyati va kasbiy muvaffaqiyatini belgilovchi muhim 

omillardan biridir. Kommunikativ kompetensiya nazariyasining ilmiy asoslari dastlab D. Hymes tomonidan 
ishlab chiqilgan bo‘lib, olim kommunikativ kompetensiyani shaxsning til birliklarini bilishi bilan bir qatorda ularni 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

174

2026-yil, mart, 3(2)-son

muayyan ijtimoiy vaziyatlarda maqsadga muvofiq va samarali qo‘llay olish qobiliyati sifatida talqin qiladi. Mazkur 
yondashuv muloqot jarayonining nafaqat lingvistik, balki ijtimoiy va madaniy jihatlarini ham qamrab olishi bilan 
ahamiyatlidir. Shuningdek, shaxs rivojlanishining ijtimoiy tabiatini asoslab bergan L. S. Vygotsky sotsiomadaniy 
nazariyasida ham bilim va ko‘nikmalar, jumladan, kommunikativ kompetensiyalar insonlar o‘rtasidagi muloqot 
va hamkorlik jarayonida shakllanishi ta’kidlanadi. Olimning fikriga ko‘ra, shaxsning intellektual va ijtimoiy rivoji 
ijtimoiy o‘zaro ta’sir jarayonida yuzaga keladi, bu esa ta’lim jarayonida kommunikativ faoliyatni tashkil etishning 
muhimligini ko‘rsatadi.

Ta’lim natijalarini kompetensiyaviy yondashuv asosida baholash masalalarida B. Bloom tomonidan ishlab 
chiqilgan ta’lim maqsadlari taksonomiyasi ham muhim metodik asos bo‘lib xizmat qiladi. Ushbu taksonomiya 
ta’lim jarayonida bilim, tushunish, qo‘llash, tahlil, sintez va baholash kabi bosqichlarni izchil rivojlantirish zarur
ligini ko‘rsatadi. Bu esa talabalarning nafaqat nazariy bilimlarini, balki kommunikativ faoliyatga oid amaliy 
ko‘nikmalarini ham shakllantirish imkonini beradi.

Mahalliy olimlar tadqiqotlarida ham ta’lim jarayonida kompetensiyaviy yondashuv, innovatsion peda-
gogik texnologiyalar hamda kreativ fikrlashni rivojlantirish masalalari keng yoritilgan. Jumladan, S. Bo‘ltakov 
va H. Begaliyeva tomonidan olib borilgan tadqiqotlarda ta’lim jarayonida kreativ fikrlashni rivojlantirish tala-
balarning mustaqil fikrlashi, muloqot faolligi va muammoli vaziyatlarda samarali qaror qabul qilish qobiliyatlarini 
shakllantirishga xizmat qilishi asoslab berilgan.

Shuningdek, S. X. Bo‘ltakovning ilmiy ishlarida sivilizatsion pedagogik tizimlarning shakllanish bosqichlari 
hamda ularning zamonaviy ta’lim jarayonidagi ahamiyati tahlil qilinib, bo‘lajak pedagoglarni tayyorlashda inno-
vatsion yondashuvlar muhim o‘rin tutishi ta’kidlangan. Olimning tadqiqotlarida pedagogik tizimlarni modernizat-
siya qilish jarayonida interfaol metodlar, kreativ faoliyat hamda kommunikativ kompetensiyalarni rivojlantirish 
masalalari alohida e’tibor qaratilgan.

Shu bilan birga, innovatsion pedagogik texnologiyalarni qo‘llash talabalarning kasbiy tayyorgarligini oshirish, 
ularning mustaqil fikrlash va muloqot qilish qobiliyatlarini rivojlantirishga xizmat qilishi ko‘rsatib o‘tilgan. Kasbiy 
kompetensiyalarni rivojlantirish metodikasiga oid tadqiqotlarda ham talabalarning kasbiy faoliyatga tayyorligini 
ta’minlashda kommunikativ kompetensiya muhim tarkibiy komponentlardan biri sifatida talqin etiladi.

Innovatsion ta’lim muhiti tushunchasi ta’lim jarayonini tashkil etishda yangi pedagogik texnologiyalar, 
raqamli platformalar, interfaol metodlar, integratsiyalashgan fanlararo yondashuv hamda moslashuvchan o‘quv 
modellariga tayangan holda shakllantiriladigan zamonaviy ta’lim tizimini ifodalaydi. Bunday muhitda o‘quv 
jarayonining raqamlashtirilganligi, talabaning faol subyekt sifatida ishtirok etishi, individual ta’lim trayektori-
yasining mavjudligi, jamoaviy hamda loyiha asosidagi faoliyatga keng imkoniyat yaratilishi va ochiq axborot-
ta’lim resurslaridan samarali foydalanish kabi muhim xususiyatlar namoyon bo‘ladi. Mazkur muhitda o‘qituvchi 
an’anaviy bilim beruvchi rolidan ko‘ra ko‘proq maslahatchi, fasilitator va tashkilotchi sifatida faoliyat yuritadi. 
Talaba esa bilimlarni tayyor holda qabul qiluvchi emas, balki ularni mustaqil izlanish, muloqot va tajriba orqali 
egallovchi faol subyektga aylanadi. Innovatsion ta’lim muhiti sharoitida talabalarning shaxsiy rivojlanishida 
ijtimoiy o‘zaro ta’sirning o‘rni alohida ahamiyat kasb etadi, chunki muloqot va hamkorlik jarayonida bilimlar 
almashinuvi yuz beradi hamda kasbiy faoliyatga oid muhim kompetensiyalar shakllanadi.

Kasbiy muloqot kompetensiyasi shaxsning kasbiy faoliyat jarayonida hamkasblar, rahbarlar, mijozlar 
hamda boshqa subyektlar bilan samarali, madaniyatli va maqsadga yo‘naltirilgan muloqot olib borish qobiliyatini 
ifodalaydi. Mazkur kompetensiyaning tarkibiy tuzilmasi bir nechta o‘zaro bog‘liq komponentlardan iborat bo‘lib, 
ular motivatsion, kognitiv, operatsion-faoliyat va refleksiv komponentlarni qamrab oladi. Motivatsion komponent 
talabaning kasbiy muloqotga bo‘lgan ehtiyoji, ijobiy munosabati hamda kasbiy muvaffaqiyatga intilishi bilan 
bog‘liq bo‘lsa, kognitiv komponent kasbiy muloqot qoidalari, nutq madaniyati, professional terminologiya va ijti-
moiy-psixologik bilimlar majmuini o‘z ichiga oladi. Operatsion-faoliyat komponenti kasbiy vaziyatlarda muloqotni 
rejalashtirish, suhbat olib borish, bahs yuritish, jamoada ishlash hamda nizoli vaziyatlarni hal qilish ko‘nikmala-
rini qamrab oladi. Refleksiv komponent esa talabaning o‘z muloqot faoliyatini tahlil qilish, yo‘l qo‘yilgan xatolarni 
aniqlash va ularni bartaraf etish orqali o‘z ustida ishlash qobiliyatini ifodalaydi. Ushbu komponentlarning uyg‘un 
rivojlanishi natijasida talabaning kasbiy muloqot kompetensiyasi yetarli darajada shakllanadi hamda uning 
kelajakdagi professional faoliyatida samarali muloqot olib borish imkoniyatlari kengayadi.

TADQIQOT METODOLOGIYASI
Tadqiqot jarayonida talabalarning kasbiy muloqot kompetensiyalarini rivojlantirishga oid ma’lumotlarni 

olish va tahlil qilish uchun bir qator ilmiy-pedagogik metodlardan foydalanildi. Avvalo, muammo doirasidagi 
ilmiy manbalar, pedagogik va psixologik adabiyotlar tahlil qilinib, mavzuning nazariy asoslari o‘rganildi. Empirik 
ma’lumotlarni to‘plash jarayonida kuzatish, so‘rovnoma, suhbat va pedagogik tajriba metodlari qo‘llanildi. Tala-
balarning kasbiy muloqot kompetensiyasi darajasini aniqlash maqsadida diagnostik so‘rovnomalar hamda 
baholash mezonlari ishlab chiqildi va amaliyot jarayonida sinovdan o‘tkazildi. Shuningdek, innovatsion ta’lim 

muhitida tashkil etilgan mashg‘ulotlar davomida talabalarning muloqot faolligi, hamkorlik ko‘nikmalari va fikrni 
ifodalash darajasi muntazam kuzatib borildi. Olingan natijalar qiyosiy va tizimli tahlil usullari orqali umum-
lashtirildi hamda statistik qayta ishlash metodlari yordamida tahlil qilindi. Natijada talabalarning kasbiy muloqot 
kompetensiyasini rivojlantirishga ta’sir etuvchi pedagogik omillar aniqlanib, ularning samaradorligi ilmiy jihatdan 
asoslab berildi.

TAHLIL VA NATIJALAR
Talabalarda kasbiy muloqot kompetensiyasini rivojlantirishda innovatsion yondashuvlar muhim ahamiyat 

kasb etadi. Innovatsion ta’lim muhitida kasbiy muloqot kompetensiyasini rivojlantirish loyiha asosida o‘qitish 
texnologiyasi, muammoli ta’lim texnologiyasi, hamkorlikda o‘qitish, raqamli platformalar asosida muloqotni 
tashkil etish hamda integrativ mashg‘ulotlar kabi pedagogik yondashuvlar asosida amalga oshiriladi. Loyiha 
asosida o‘qitish jarayonida talabalar muayyan muammo ustida jamoaviy ishlash jarayonida o‘zaro muloqot 
qiladi, kelishuvga erishadi, o‘z fikrini asoslab bera oladi hamda taqdimot ko‘nikmalarini rivojlantiradi. Muammoli 
vaziyatlar asosida tashkil etilgan mashg‘ulotlarda esa talabalarda kasbiy fikrlash, bahs-munozara olib borish 
hamda o‘z pozitsiyasini himoya qilish qobiliyatlari shakllanadi.

Kasbiy muloqot kompetensiyasini baholash jarayonida talabalarning kasbiy nutq madaniyatiga rioya qilish 
darajasi, muloqotda faol ishtirok etishi, jamoada ishlash qobiliyati, muammoli vaziyatlarda konstruktiv muloqot 
olib borishi hamda fikrni aniq va ravon ifodalash kabi mezonlardan foydalanish maqsadga muvofiq hisoblanadi. 
Baholash jarayonida reyting tizimi, portfoliolar, loyihaviy ishlar, refleksiv kundaliklar hamda taqdimotlar samarali 
pedagogik vosita sifatida xizmat qiladi. Mazkur yondashuvlar ta’lim natijalarini kompetensiyaviy asosda baho-
lash g‘oyasiga mos keladi. Bu jarayonda ta’lim natijalarini tizimli rejalashtirish masalalarida Benjamin Bloom 
tomonidan ishlab chiqilgan taksonomiya tamoyillari muhim metodik asos sifatida xizmat qiladi.

Tadqiqot doirasida tajriba-sinov ishlari oliy ta’lim muassasalarida bir necha bosqich asosida tashkil etilishi 
mumkin. Dastlab diagnostik bosqichda talabalarning kasbiy muloqot kompetensiyasining boshlang‘ich darajasi 
aniqlanadi. Keyingi bosqich – shakllantiruvchi bosqichda innovatsion mashg‘ulotlar, treninglar hamda interfaol 
darslar tashkil etiladi. Yakuniy bosqichda esa amalga oshirilgan ishlar natijalari tahlil qilinadi hamda o‘zgarishlar 
umumlashtiriladi. Shakllantiruvchi bosqichda vebinarlar, onlayn munozaralar, jamoaviy loyiha ishlari va rolli 
o‘yinlar orqali talabalarning real muloqot muhiti yaratiladi. Natijada talabalarda professional muloqot madani-
yati, mas’uliyat va hamkorlik ko‘nikmalari rivojlanadi.

XULOSA VA TAKLIFLAR
Innovatsion ta’lim muhiti sharoitida talabalarning kasbiy muloqot kompetensiyalarini rivojlantirish zamonaviy 

oliy ta’lim tizimining ustuvor vazifalaridan biri hisoblanadi. Raqamli texnologiyalar, interfaol metodlar hamda 
kompetensiyaviy yondashuv asosida tashkil etilgan ta’lim jarayoni talabalarning nafaqat kasbiy bilimlarini, balki 
ularning muloqot madaniyati, jamoada ishlash qobiliyati hamda professional moslashuvchanligini ham rivojlan-
tiradi. Shuningdek, kasbiy muloqot kompetensiyasini rivojlantirish jarayonini tizimli tashkil etish, uning tarkibiy 
komponentlarini izchil shakllantirish hamda baholash mexanizmlarini takomillashtirish orqali bo‘lajak mutaxas-
sislarning raqobatbardoshligini oshirishga erishish mumkin.

С. 262–265.
8.	 Bo‘ltakov S. X. Practical aspects of using civilized pedagogical systems in the training of future primary school teachers 

